
ЧӐВАШ РЕСПУБЛИКИН
САККУНӖ

ЧӐВАШ РЕСПУБЛИКИН 
"ЧӐВАШ РЕСПУБЛИКИНЧИ ВӖРЕНӲ ҪИНЧЕН" 
САККУННЕ ТАТА ЧӐВАШ РЕСПУБЛИКИН 
"ЧӐВАШ РЕСПУБЛИКИНЧЕ ВЫРӐНТИ ХӐЙ ТЫТӐМЛӐХ ОРГАНӖСЕНЕ ПАТШАЛӐХӐН УЙРӐМ ПОЛНОМОЧИЙӖСЕНЕ ПАРАССИ ҪИНЧЕН"
САККУННЕ УЛШӐНУСЕМ
КӖРТЕССИ ҪИНЧЕН 

Чӑваш Республикин Патшалӑх Канашӗ
2022 ҫулхи чӳк уйӑхӗн 17-мӗшӗнче
йышӑннӑ

1 статья 
Чӑваш Республикин "Чӑваш Республикинчи вӗренӳ ҫинчен" 2013 ҫулхи утӑ уйӑхӗн 30-мӗшӗнчи 50 №-лӗ саккунне (Чӑваш Республикин Саккунӗсен пуххи, 2013, 7 №; 2014, 3, 6, 11, 12 №-сем; 2015, 6, 10, 12 №-сем; 2017, 2, 9 №-сем; "Республика" хаҫат, 2018, ҫӗртме уйӑхӗн 27-мӗшӗ, авӑн уйӑхӗн 26-мӗшӗ, раштав уйӑхӗн 26-мӗшӗ; 2019, авӑн уйӑхӗн 18-мӗшӗ; 2020, пуш уйӑхӗн 11-мӗшӗ, утӑ уйӑхӗн 15-мӗшӗ; 2021, нарӑс уйӑхӗн 17-мӗшӗ, на-рӑс уйӑхӗн 25-мӗшӗ, юпа уйӑхӗн 27-мӗшӗ; 2022, утӑ уйӑхӗн 13-мӗшӗ, авӑн уйӑхӗн 28-мӗшӗ, чӳк уйӑхӗн 9-мӗшӗ) ҫакӑн пек улшӑнусем кӗртес:
1) 9 статьян 1-мӗш пайӗн 11-мӗш пунктне ҫакӑн пек ҫырса хурас:
"11) федерацин пӗтӗмӗшле пӗлӳ паракан тӗп программисене туса ха-тӗрлес ӗҫе хутшӑнасси (регион, наци тата этнокультура уйрӑмлӑхӗсене шута илекен пайра);";
2) 10 статьян 2-мӗш пайне ", федерацин ӗҫ тӑвакан влаҫӗн пӗтӗмӗшле пӗлӳ енӗпе патшалӑх политикине туса хатӗрлекен тата нормативлӑ право тӗлӗшӗнчен йӗркелесе пыракан органӗпе килӗшсе татӑлса" сӑмахсем хушса хурас;
3) 13 статьян 3-мӗш пайӗнче "вӗренӳ кӗнекисене экспертиза тӑвас ӗҫе" сӑмахсене "вӗренӳ кӗнекисене тата вӗсемпе пӗрле комплектласа туса хатӗрленӗ вӗренӳ пособийӗсене экспертиза тӑвас ӗҫе" сӑмахсемпе улӑштарас;
4) 14 статьяра:
а) 12-мӗш пайра: 
ҫакӑн пек ҫырса улттӑмӗш ҫӗнӗ абзац хушса хурас:
"5) ҫар службине контрактпа иртекен, 2022 ҫулхи нарӑс уйӑхӗн 24-мӗшӗнчен пуҫласа Донецк Халӑх Республикин, Луганск Халӑх Республикин тата Украина территорийӗсенчи ятарлӑ ҫар операцине хутшӑнма Федерацин "Чӑваш Республикин ҫар комиссариачӗ" хысна учрежденийӗнчен янӑ Раҫҫей Федерацийӗн гражданӗсене (контракт вӑйра тӑнӑ тапхӑрта).";
улттӑмӗш абзаца ҫиччӗмӗш абзац тесе шутлас;
ӑ) 2-мӗш пая ҫакӑн пек ҫырса хурас:
"2. Вӗренӳ ӗҫне пурнӑҫлакан вӗренӳ организацийӗсенче пурӑнакан, сывлӑх тӗлӗшӗнчен хавшак вӗренекенсене, федераци бюджечӗн бюджет укҫи-тенки шучӗпе вӗренекенсемсӗр пуҫне, пӗтӗмпех патшалӑх шучӗпе пӑ-хаҫҫӗ тата Чӑваш Республикин Министрсен Кабинечӗ ҫирӗплетнӗ йӗрке тӑ-рӑх Чӑваш Республикин республика бюджечӗн бюджет укҫи-тенки шучӗпе апат ҫитереҫҫӗ, тумтирпе, атӑ-пушмакпа, ҫемҫе тата хытӑ инвентарьпе ти-вӗҫтереҫҫӗ.
Федерацин "Раҫҫей Федерацийӗнчи вӗренӳ ҫинчен" саккунӗпе килӗ-шӳллӗн вӗренӳ ӗҫне пурнӑҫлакан вӗренӳ организацийӗсенче пурӑнман, сывлӑх тӗлӗшӗнчен хавшак вӗренекенсене ҫавнашкал организацисен йӗркелӳҫисем Чӑваш Республикин республика бюджечӗн бюджет укҫи-тенки, вырӑнти бюджетсен укҫи-тенки шучӗпе тата Раҫҫей Федерацийӗн саккунӗсемпе пӑхса хӑварнӑ ытти укҫа-тенкӗ ҫӑл куҫӗсен шучӗпе икӗ хутчен тӳ-левсӗр апат ҫитерессине тивӗҫтереҫҫӗ.
Чӑваш Республикин патшалӑх вӗренӳ организацийӗсенче пурӑнман, пӗтӗмӗшле пуҫламӑш пӗлӳ памалли вӗренӳ программисем тӑрӑх вӗренекен сывлӑх тӗлӗшӗнчен хавшак вӗренекенсене икӗ хутчен тӳлевсӗр апатлантарассине тивӗҫтернӗ чухне Федерацин "Раҫҫей Федерацийӗнчи вӗренӳ ҫинчен" саккунӗн 37 статйин 21-мӗш пайӗн положенийӗсене шута илеҫҫӗ.
Вӗренӳ ӗҫне пурнӑҫлакан организацисен тулашӗнче ҫемьери вӗренӳ йӗркипе пӗлӳ илекен, Чӑваш Республикин территорийӗнче пурӑнакан сывлӑх тӗлӗшӗнчен хавшак вӗренекенсене Чӑваш Республикин Министрсен Кабинечӗ палӑртнӑ тӗслӗхсенче тата йӗркепе икӗ хутчен тӳлевсӗр апат ҫитереҫҫӗ.
Сывлӑх тӗлӗшӗнчен хавшак вӗренекенсене, вӗсене вӗрентес ӗҫе Чӑ-ваш Республикин патшалӑх вӗренӳ организацийӗсем йӗркеленӗ, икӗ хутчен тӳлевсӗр апатлантарассине, ҫав шутра икӗ хутчен тӳлевсӗр апатлантарассине укҫан саплаштармалли майпа улӑштарассине, Чӑваш Республикин Министрсен Кабинечӗ палӑртнӑ йӗркепе тивӗҫтереҫҫӗ.";
5) 19 статьяна ҫакӑн пек ҫырса 31-мӗш пай хушса хурас:
"31. I, II е III ушкӑнри инвалидсем тесе йышӑннӑ ҫынсем вӑтам про-фесси пӗлӗвӗ е аслӑ пӗлӳ илнӗ хыҫҫӑн урӑх професси, специальность е хатӗрленӳ ҫул-йӗрӗ енӗпе тивӗҫлӗ шайри професси пӗлӗвне Федерацин "Раҫҫей Федерацийӗнчи вӗренӳ ҫинчен" саккунӗпе тивӗҫлӗ шайри професси пӗлӗвне пуҫласа илекен ҫынсем валли палӑртнӑ йӗркепе Чӑваш Республикин республика бюджечӗн бюджет укҫи-тенки шучӗпе тепӗр хут илме пултараҫҫӗ.".

2 статья
Чӑваш Республикин "Чӑваш Республикинче вырӑнти хӑй тытӑмлӑх органӗсене патшалӑхӑн уйрӑм полномочийӗсене парасси ҫинчен" 2006 ҫулхи чӳк уйӑхӗн 30-мӗшӗнчи 55 №-лӗ саккунне (Чӑваш Республикин Патшалӑх Канашӗн ведомоҫӗсем, 2006, 72 №; 2007, 73, 74 №-сем; 2008, 76 №; 2009, 80, 82 №-сем; 2010, 84, 85 №-сем; 2011, 90, 91 №-сем; 2012, 92 (I том), 
94 №-сем; "Республика" хаҫат, 2012, юпа уйӑхӗн 5-мӗшӗ, раштав уйӑхӗн 29-мӗшӗ; Чӑваш Республикин Саккунӗсен пуххи, 2013, 5, 6, 12 №-сем; 2014, 5, 6, 11 №-сем; 2015, 12 №; 2016, 10, 12 №-сем; 2017, 3, 7 №-сем; "Республика" хаҫат, 2017, чӳк уйӑхӗн 8-мӗшӗ, раштав уйӑхӗн 13-мӗшӗ; 2018, ҫу уйӑхӗн 8-мӗшӗ, ҫӗртме уйӑхӗн 27-мӗшӗ, авӑн уйӑхӗн 19-мӗшӗ; 2019, пуш уйӑхӗн 6-мӗшӗ, пуш уйӑхӗн 13-мӗшӗ, ҫу уйӑхӗн 15-мӗшӗ, утӑ уйӑхӗн 17-мӗшӗ, раштав уйӑхӗн 26-мӗшӗ; 2020, ака уйӑхӗн 29-мӗшӗ, ҫу уйӑхӗн 13-мӗшӗ, авӑн уйӑхӗн 30-мӗшӗ, юпа уйӑхӗн 28-мӗшӗ; 2021, ака уйӑхӗн 30-мӗшӗ, ҫу уйӑхӗн 26-мӗшӗ, юпа уйӑхӗн 27-мӗшӗ, раштав уйӑхӗн 29-мӗшӗ; 2022, ака уйӑхӗн 6-мӗшӗ, ҫу уйӑхӗн 5-мӗшӗ, утӑ уйӑхӗн 13-мӗшӗ, авӑн уйӑхӗн 28-мӗшӗ, юпа уйӑхӗн 5-мӗшӗ; "право21.рф" сеть кӑларӑмӗ, 2022, чӳк уйӑхӗн 2-мӗшӗ, 0000000000000134, 0000000000000135 №-сем) ҫакӑн пек улшӑнусем кӗртес:
1) 1 статьян 1-мӗш пайне ҫакӑн пек ҫырса 16-мӗш пункт хушса хурас:
"16) Чӑваш Республикин территорийӗнче вырнаҫнӑ пӗтӗмӗшле пӗлӳ паракан организацисенче пӗтӗмӗшле пуҫламӑш, пӗтӗмӗшле тӗп тата пӗтӗмӗшле вӑтам пӗлӳ памалли программӑсем тӑрӑх вӗренекенсене (малалла ҫавӑн пекех тивӗҫлӗн – пӗтӗмӗшле пӗлӳ паракан организацисем, вӗренекенсем), Чӑваш Республикин "Чӑваш Республикинчи вӗренӳ ҫинчен" 2013 ҫулхи утӑ уйӑхӗн 30-мӗшӗнчи 50 №-лӗ саккунӗн (малалла – Чӑваш Республикин "Чӑваш Республикинчи вӗренӳ ҫинчен" саккунӗ) 14 статйин 12-мӗш пайӗнче кӑтартнӑ ҫынсен ҫемйисен членӗсем шутланаканскерсене, икӗ хутчен тӳлевсӗр апатлантарассине тивӗҫтересси.";
2) ҫакӑн пек ҫырса 1418 статья хушса хурас:
"1418 статья.	Муниципаллӑ районсен, муниципаллӑ округсен тата хула округӗсен бюджечӗсене ҫак Саккунӑн 1 статйин 1-мӗш пайӗн 16-мӗш пункчӗпе килӗшӳллӗн паракан Чӑваш Республикин патшалӑх полномочийӗсене пурнӑçлама уйӑрса паракан субвенцисен пӗтӗмӗшле калӑпӑшне палӑртмалли йӗрке
1. Муниципаллӑ районсен, муниципаллӑ округсен тата хула округӗ-сен бюджечӗсене ҫак Саккунӑн 1 статйин 1-мӗш пайӗн 16-мӗш пункчӗпе килӗшӳллӗн паракан Чӑваш Республикин патшалӑх полномочийӗсене пурнӑçлама кирлӗ укçа-тенкӗне Чӑваш Республикин республика бюджетӗнче Чӑваш Республикин Чӑваш Республикин черетлӗ финанс ҫулӗнчи тата планпа пӑхнӑ тапхӑрти республика бюджечӗ ҫинчен калакан саккунӗпе ҫирӗплетекен калӑпӑшпа субвенцисем евӗр пӑхса хӑвараҫҫӗ.
2. Муниципаллӑ районсен, муниципаллӑ округсен тата хула округӗсен бюджечӗсене Чӑваш Республикине паракан патшалӑх полномочийӗсене пурнӑçлама уйӑрса паракан субвенцисен пӗтӗмӗшле калӑпӑшне (Vsv) ҫак формулӑпа шутласа палӑртаҫҫӗ:
, ӑҫта:
n
Si
i=1
Vsv =    


Si ‒ муниципаллӑ район, муниципаллӑ округ е хула округӗн бюджетне Чӑваш Республикин патшалӑх полномочийӗсене пурнӑçлама паракан субвенци калӑпӑшӗ;
n ‒ вырӑнти хӑй тытӑмлӑх органӗсене Чӑваш Республикин патшалӑх полномочийӗсене уйӑрса панӑ муниципаллӑ районсен, муниципаллӑ округсен тата хула округӗсен шучӗ;
i – муниципаллӑ район, муниципаллӑ округ е хула округӗ.
3. Кирек хӑш i-муниципаллӑ районӑн, муниципаллӑ округӑн е хула округӗн бюджетне паракан субвенци калӑпӑшне (Si) ҫак формулӑпа шутласа палӑртаҫҫӗ:
Si = Чачакун i × Nва, ӑҫта:
Чачакун i – кирек хӑш i-муниципаллӑ районта, муниципаллӑ округра е хула округӗнче вӗренекен пӗтӗмӗшле пӗлӳ паракан организацине килсе ҫӳренӗ кунсен шучӗ;
Nва – пӗтӗмӗшле пӗлӳ паракан организацире пӗр вӗренекен пуҫне тивекен вӗри апат хакӗн виҫи.
Кирек хӑш i-муниципаллӑ районта, муниципаллӑ округра е хула округӗнче вӗренекенсем пӗтӗмӗшле пӗлӳ паракан организацине килсе ҫӳренӗ кунсен шутне (Чачакун i) ҫак формулӑпа шутласа палӑртаҫҫӗ:
Чачакун i = Чкунсен × Чачасен × Кн, ӑҫта:
Чкунсен – иртсе пыракан финанс ҫулӗнче пӗтӗмӗшле пӗлӳ паракан организацисенче вӗренекенсем валли вӗренӳ эрни 5 кунлӑ е 6 кунлӑ пулнӑ чухне тивӗҫекен ҫулталӑкри вӗренӳ кунӗсен шучӗ;
Чачасен – Чӑваш Республикин территорийӗнче вырнаҫнӑ пӗтӗмӗшле пӗлӳ паракан организацисенче пӗтӗмӗшле пуҫламӑш, пӗтӗмӗшле тӗп тата пӗтӗмӗшле вӑтам пӗлӳ памалли программӑсем тӑрӑх вӗренекенсене, Чӑваш Республикин "Чӑваш Республикинчи вӗренӳ ҫинчен" 2013 ҫулхи утӑ уйӑхӗн 30-мӗшӗнчи 50 №-лӗ саккунӗн 14 статйин 12-мӗш пайӗнче асӑннӑ ҫынсен ҫемйисен членӗсем шутланаканскерсене, кирек хӑш i-муниципаллӑ районта, муниципаллӑ округра е хула округӗнче икӗ хутчен тӳлевсӗр апатлантарупа тивӗҫтернин шучӗ;
Кн – пӗтӗмӗшле пӗлӳ паракан организацире вӗренекен (чире пула 
е ытти сӑлтавпа) унта килмен вӗренӳ кунӗсен вӑтам хисепне шута илекен коэффициент.
Пӗтӗмӗшле пӗлӳ паракан организацире вӗренекен (чире пула е ытти сӑлтавпа) унта килмен вӗренӳ кунӗсен вӑтам хисепне шута илекен коэффициента ҫак формулӑпа шутласа палӑртаҫҫӗ:
Кн = 1 – N / Чкунсен, ӑҫта:
N – пӗтӗмӗшле пӗлӳ паракан организацире вӗренекен ҫулталӑкра (чире пула е ытти сӑлтавпа) унта килмен вӗренӳ кунӗсен вӑтам хисепӗ (12 кун).";
3) 17 статьян 1-мӗш пайӗн 3-мӗш пунктне ҫакӑн пек ҫырса абзац хушса хурас:
"пӗтӗмӗшле пӗлӳ паракан организацисенче вӗренекенсене Чӑваш Республикин "Чӑваш Республикинчи вӗренӳ ҫинчен" саккунӗн 14 статйин 12-мӗш пайӗпе килӗшӳллӗн икӗ хутчен тӳлевсӗр апатлантарассине тивӗҫ-тернине;".

3 статья
1. Ҫак Саккун ӑна официаллӑ йӗркепе пичетлесе кӑларнӑ кун хыҫҫӑн вунӑ кун иртсен вӑя кӗрет.
2. Ҫак Саккунӑн 1 статйин 4-мӗш пункчӗн "а" ҫум пункчӗн положенийӗсен вӑйӗ 2022 ҫулхи юпа уйӑхӗн 26-мӗшӗнчен пуҫланнӑ право хутшӑнӑвӗсене пырса тивет.

	Чӑваш Республикин
Пуҫлӑхӗ
	
О. Николаев

